
Mazkur o‘quv-uslubiy qgo‘llanma “Tarix” ta‘lim yo‘nalishining
ikkinchi va to‘rtinchi Dbosgichlarida o‘tiladigan “Tarixshunoslik™
fanining o‘quv mashg‘uloti uchun mo‘ljallangan bo‘lib, fan mavzulari
doirasida mustaqil ta‘lim ishlarini to‘g‘ri tashkil etish, amaliy jihatdan
fanni anglashga yordam berish uchun mo‘ljallangan.

KIRISH

«Yangilanayotgan O‘zbekiston — yangicha dunyoqgarash» g‘oyasi
ostida bugungi kunda kechayotgan o‘zgarishlar ta‘lim tizimini ham
chetlab o‘tayotgani yo‘q. O‘zbekistonda Oliy ta‘limni rivojlantirishning
2030-yilgacha bo‘lgan konsepsiyasining gabul qgilinishi, go‘shma
dasturlar orqali nufuzli oliy o‘quv yurtlari bilan o‘zaro hamkorliklarning
yo‘lga qo‘yilishi, O‘zbekistonda dunyoning yetakchi oliy o‘quv yurtlari
filiallarining ochilishi, xalgaro reyting va indekslarda respublika oliy
ta‘lim tizimining nufuzini oshirish borasida amalga oshirilayotgan ishlar
buning misolidir. Malakali kadrlarga bo‘lgan talabdan kelib chigib,
bugungi kunda ta‘lim to‘g‘risidagi Qonunning yangi tahriri gabul
gilindi. Unda mamlakatimizda mustaqillik yillari ta‘lim sohasida amalga
oshirilgan islohotlar va undagi ayrim kamchilik va nugsonlarni tanqidiy
tahlil etilgan holda bu tizimda ozgarishlar amalga oshirilmoqgda.

Tarixshunoslik fani tarix fanlarining barcha sohalari bilan bog‘liq
bo‘lib, tarixiy bilimlarning rivojlanishida dastlabki tarixshunoslik
manbalari, jumladan, doston, rivoyat, afsonalar, ilmiy-tarixiy
adabiyotlar, tadgiqotlar, yozishmalar, qo‘lyozmalar, esdaliklar katta
ahamiyatga ega. Tarixshunoslik fanining hozirgi bosgichda
tarixshunoslik tarixini o‘rganish o‘ziga xos xususiyatlarga ega bo‘lib,
ular asosan mamlakatimiz siyosiy va ijtimoiy-igtisodiy hayotidagi
o‘zgarishlar bilan oldindan belgilab qo‘yilgan. Ushbu o‘zgarishlar
tarixchilardan O‘zbekiston tarixiga yangi nazarity va uslubiy
yondashuvlarni ishlab chigishda, kontseptual yondashuvni aniglashda,
mamlakatimizda falsafiy va tarixiy fikr tajribasini chuqurroq
o‘rganishda katta sa‘y-harakatlarni talab qgildi. Tarixshunoslik fanining
asosly magsadi talabalarda tarixiy adabiyotlar bilan mustaqil ishlash
ko‘nikmalarini rivojlantirish, tarix fanining to‘plagan tajribasini
to‘plash, baholash, sharhlash ko‘nikmalarini shakllantirishdan iborat.
Tarixshunoslik fani tarix fanining shakllanishi va rivojlanishining asosiy
bosqichlarini tahlil gilishni 0°z ichiga oladi. O‘quv materialini o‘rganish
mahalliy va xorijiy tarixchilarining tarixiy tushunchalari bilan tanishish,

ularning tarixiy asarlarini tahlil gilish asosida amalga oshiriladi.

Mazkur o‘quv qgo‘llanma mustaqillik vyillarida olib borilgan
tadgiqotlarning umume‘tirof etilgan natijalari bilan boyitilganligi, fan
bo‘yicha innovatsiyalarning o‘quv jarayoniga joriy etilganligi bilan
ilgarigi o‘quv adabiyotlaridan farq giladi. Mavzular shu yo‘nalishda
tasdiglangan «Tarixshunoslik va manbashunoslik» fanining namunaviy
dasturi asosida yoritilgan.

Mavzu so‘nggida texnologik wusullar, nazorat savollari va
topshiriglari, tagdimot yaratish uchun ko‘rsatmalar berilgan. Umuman,
ushbu o‘quv qo‘llanma nafagat oliy o‘quv vyurtlari professor-
o‘gituvchilar va talabalariga, balki tarixshunoslikka giziquvchi va uni
o‘rganishni o‘z oldiga maqgsad qgilib go‘yganlar hamda ilmiy-tadgiqot
olib borish usullari bilan tanishishni xohlovchilar uchun ham
mo‘ljallangan. Mazkur uslubiy go‘llanma talabalarning
“Tarixshunoslik” fanidan mustaqil ishlarini samarali tashkil etish,
ularning ilmiy-nazariy fikrlash, tarixiy tahlil, xulosa chigarish hamda
zamonaviy taraqqgiyot jarayonlari bilan bog‘lig holda baholash
ko‘nikmalarini shakllantirishga yo‘naltirilgan.

Shu o‘rinda gayd etish joizki, mazkur uslubiy qo‘llanmada mustaqil
ta‘limni tayyorlash uchun bitta mavzu namuna sifatida ko‘rsatilib,
golgan mavzular uchun namunaviy ma‘ruza matni ilova gilingan.
Foydalanuvchilar tarixshunoslik fanidan mustaqil ta‘limni tayyorlash
jarayonida go‘shimcha ma‘lumotlar o‘rnida mazkur matnlardan
foydalanishi mumkin bo‘ladi.

Aytish joizki, tarixshunoslik fanini o‘zlashtirish natijasida ta‘lim
oluvchilarda tarixiy bilimlarning mohiyati, shakllari va vazifalari
hagidagi bilimlar shakllanadi, tarixiy jarayoni rivojlanishining
zamonavly kontseptsiyalari o‘rganiladi va tahlil qilinadi, tarixfanining
shakllanishi va rivojlanishining umumiy gonuniyatlari hamda milliy
xususiyatlari bo‘yicha ko‘nikmalar takomillashadi.

